
“VESTIS SANGUINE TĪNCTA”



Pater. Parentibus pārendum est ā fīliābus: imperō tibi ut lacrimāre dēsinās. 

Māter. Venī mēcum, mi coniunx; fīliam nostram hīc relinquāmus. 


[Exeunt pater et māter.
 
Thisbē. Prō parentēs crūdēlēs! Tamen, sī palam loquī nōn licet, at nūtū sīgnīs-que loquēmur, ego et Pȳramus.



(Pȳramus ad parietem appropinquat, per rīmam loquitur.)

Pȳramus. (submīssā vōce). Thisbē, hūc venī, ut tēcum loquar. 



(Thisbē ad rīmam appropinquat.)

Thisbē. Sōlus-ne es, mī Pȳrame? 

Pȳramus. Sōlus, Thisbē. Nēmo adest. 

Thisbē. Gaudeō quia hanc rīmam invēnimus. 

Pȳramus. Doleō equidem quod pariēs nōbīs obstat. 

Thisbē. Quōmodo convenīre poterimus? 

Pȳramus. Cōnsilium iniī; nocte enim cūstōdēs fallēmus, domō exībimus, urbem quoque relinquēmus, ad tumulum Ninī conveniēmus. 

Thisbē. Quōmodo locum āgnōscam? 

Pȳramus. Ardua mōrus ibi est, haud procul ā fonte gelidō. 

Thisbē. Euge! Nōlī mē fallere. 

Pȳramus. Tē nōn fallam. Valē, Thisbē. 

Thisbē. Valē, Pȳrame. 



(Suae quisque parlī ōscula dant.)

